
 ۲۳/۰۴/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 

 قاموس 

 برخه( ۲۹)

 

 افضل خان

، د شاه [1] کورنۍ په څانگې پورې اړه لري. پلار ئـې، وزیر نظام الدوله  واکمن دمحـمد افضل خان د افغانستان د سدوزیو 

شجاع وزیر وو چې برتانویانو د افغانستان پر تخت کښـېـنولی وو. کله چې برتانویان له افغانستانه په شا سول وزیر نظام 

  – تر منځ د انگلو  [2] «سر لیپل گریفن»برتانویانو سره هندوستان ته لاړ. په خان آباد کې ئـې د امیر عبدالرحمن او الدوله له 

افغان د خبرو په لړ کې چې برتانویان له افغانستانه ووځي او د افغانستان د امیر په توگه د عبدالرحمن د رسمیت پـېـژندلو 

ز کال کې افضل خان د افغانستان د امیر په دربار کې د ۱۸۸۲په خبرو کې ئـې د واسط یا رابط په توگه کار وکړ. په  

ز کال کې هند ته راغی.  ۱۸۸۵. افضل تر هغو په دې مقام کې پاتې سو چې امیر په  برتانویانو د استازي په توگه وټاکل سو

 امیر د افضل خان له خپلوانو سره بد چلند وکړ. دا سردار راوایستل سو او پر ځای ئـې ډگرمن عطاء الله خان مقرر سو.  

 آقا جان

 . لومړی د سردار امین خان او بیا د هغـۀ د زوی اسمعیلدئله کورنۍ څخه  [3] (روانيیش) میر آخور. د کابل د قزلباشانو د 

ز کال کې په هرات کې له یعقوب خان سره یو ځای سو او وئـې لمساوۀ چې د خپل پلار ۱۸۶۸خان په چوپړ کې وو. په  

له ایوب خان    یدپر ضد بغاوت وکړي. ددۀ مایملک ټول ضبط سول او کله چې یعقوب خان زنداني سو،    (یعقوب خان پلار)

ز کال په لړ کې ولي محـمد استخدام کړ او کابل  ۱۸۸۱ –  ۱۸۸۰سره یو ځای سو او وئـې هڅاوۀ چې فارس ته وتښـتي. د 

 ته د عبدالرحمن په رسـېـدلو سره په تهران کې له ایوب خان سره یو ځای سو.  

 
1 - Wazir Nizam-ud-Daula 
2 - Sir Lepel Griffin 
3 -Sherwani  

 [4]  سید آقا میر محـمد

ز کال کې د هزاره جاتو والي وو. د مرحوم امیر شیرعلي ۱۸۸۳د ملا سید آغا په نوم هم شهرت لري؛ په    .دئکندهاری  

ز کال د جولای په  ۱۸۸۲. تر یوې مودې پورې د غزني والي وو. د  دئاوښی د سردار میر افضل خان، کندهاري، زوم  

میاشت کې امیر راوغوښت او ورته ئـې وویل چې خپل ټول حسابات وروسپاري؛ کله چې محاسبات ئـې درست ثابت سول 

 ې د جاغوري هزاره گانو والي وټاکـۀ. ئـ ید

 احمد علي

پلار سردار    احمد علیخاند  ؛ سردار محـمد علي د امیر شیرعلي زوی وو.  دئ. د سردار محـمد علي خان زوی  دئسردار  

نو ځکه احمد علیخان د افغانستان د تاج او تخت وارث کیدای سوای.   دئمحـمد علي خان د سردار یعقوب خان مشر ورور  

ز کال کې له فارس څخه هندوستان ته ورسـېـد چې افغان ټولنه گډه وډه سوې وه. هند ته په  ۱۸۸۰مور ئـې غلزۍ ده. په  

م محـمد، نصیر محـمد  رسـېـدلو سره ددۀ د پـیروانو په منځ کې دغه مشهور کسان ول : ډگروال مـحـمد اکرم، ډگروال غلا

 عمر، شاغاسي خوشدل خان، قادر خان، خوشدل خان خامتي او یو شمـېـر نور.  

 دیناحمد علي لو

په نوم شهرت   دین. د عبدالواحد خان زوی. د علي خان لودئز کال کې زېـږېـدلی  ۱۸۸۶فرقه مشر، تورن جنرال. په  

ز کال  ۱۹۱۹ز کال کې د جنورۍ په میاشت کې په بمبـئـي کې د افغان مأمور/ ایجنټ په توگه وټاکل سو. د ۱۹۱۷لري. د  

ز کال د نوامبر په میاشت کې په پـېـښـور کې د افغان قنسل په توگه مقرر ۱۹۱۹د مارچ په میاشت کې په کابل کې وو. د 

په   «سرحد دار»ز کال په سپتمبر کې په ډکه کې د ۱۹۲۰د د برتانوي قلمرو ته ننوځي. سو خو اجازه ور نـۀ کړل سوه چې 

ز کال د مارچ په میاشت کې له خپلې دندې لیرې سو خو د سیاسي افسر په توگه پاتې سو. په  ۱۹۲۱توگه وټاکل سو. د  

ز کال د دسمبر په میاشت کې د کوهستان والي یا ۱۹۲۱ز کال کې له کاره لـېـرې سو او کابل ته راستون سو. د  ۱۹۲۱

ز کال کې بـېـرته کابل ته ۱۹۲۸کې د سفیر په توگه وټاکل سو. په    ز کال کې په برلین۱۹۲۵حاکم ِ کلان وټاکل سو. په  

ز کال کې چاریکارو ته واستول  ۱۹۲۸ز کال په نوامبر کې د کابل ښاروال په توگه وټاکل سو. په  ۱۹۲۸راستون سو. د  

حضرت  ز کال د مې په میاشت کې له اعلی۱۹۲۹سو چې وسله وال ځواک ته نوي سرتیري جلب کړي خو ناکامه سو. د  

ز کال د اپریل په ۱۹۳۰ز کال د جنورۍ په میاشت کې د عدلیې وزیر سو. د  ۱۹۳۰. د  لاړامان الله سره هندوستان ته  

ز کال د جولای په میاشت کې د قطغن او بدخشان رئـیس تنظیمه، ۱۹۳۰میاشت کې د جنگ/ ددفاع مرستیال وزیر سو.  د  

او    ځای جنرال محـمد غوث خان ونیوۀئـې  یا د بدخشان او قطغن د پوځي او ملکي چارو لوی مشر وټاکل سو. ورپسې  

ز کال کې روسیې ته د طبي معایناتو لپاره د محـمد یعقوب خان ۱۹۳۱مزار شریف ته د والي د مرستیال په توگه لاړ. په  

ز کال د جنورۍ په میاشت کې کابل ته ۱۹۳۲د شمالي ولایتونو رئـیس تنظیمه وټاکل سو. د    دینپه خوځـېـدلو سره، لو

 ز کال کې وفات سو. ۱۹۳۸راستون سو او د ملي دفاع د وزارت د مرستیال وزیر په توگه وټاکل سو. په 

 احمد علي سلیمان

. د سلیمان خان زوی او د اعلیحضرت نادر دئز کال کې په دهرادون کې زېـږېـدلی  ۱۸۹۷. په  دئ، محـمدزی  دئسردار  

(خان اسپور). د  دئ. د علي شاه خان ورور  دئشاه د اکا زوی  
ز کال کې د اعلیحضرت امان الله یاور  ۱۹۲۳بولندوی. په    [5]   

وټاکل سو خو پرته له دې چې د امان الله خان منظوري واخلي د شهزاده موسی خان له لور سره د وادۀ له کبله امان الله 

ز کال کې د جلال آباد والي. لومړی پاریس کې د سفیر په توگه مقرر سو او  ۱۹۲۴  –  ۱۹۲۳سو. په    دئخان ورڅخه خواب

ز کال کې په لندن کې په اقتصادي کنفرانس کې ئـې د  ۱۹۳۳سو. په    تبدیلز د جون په میاشت کې لندن ته  ۱۹۳۱بیا  د  

ز کال د اکتوبر په میاشت  ۱۹۳۳ز کال د جولای په میاشت کې له کاره لـېـرې سو او د  ۱۹۳۳افغانستان استازیتوب وکړ. د  

دن سفیر. په  ز کال کې د لن۱۹۳۹ز کال کې د تهران سفیر او په  ۱۹۳۷کې کابل ته راستون سو. د معارف وزیر. په  

 ز کال کې تقاعد سو. ۱۹۶۳وزیر. په  دربارز کال کې د ۱۹۵۳

 احمد بخش

ز کال د مارچ د میاشتې په پیل کې له میرزا عبدالقادر سره قسطنطنیې ته ولـېـږل سو  ۱۹۱۹د  ،. راپورنه وایي چېمیرزا

ز کال د ډسمبر په میاشت کې بـېـرته له عبدالقادر  ۱۹۱۹چې پر تخت باندې د امیر امان الله خان د جلوس اعلان وروړي. د  

ه قسطنطنیې څخه ئـې د انگلیس ضد، پان اسلامي سره کابل ته راستون سو او له امیر سره ئـې خصوصي مرکه درلوده. ل

اعلامیه راوړه، دا اعلامیه په داسې حال کې د امیر په حضور کې ولوستل سوه چې گڼ شمـېـر رسمي مأمورین حاضر 

 ول. 

 [6]  احمد فخیما 

ز کال شاهي طبیب.  ۱۹۱۹په کابل کې په ملکي روغتون کې د ډاکټر منیر عزت بیگ مرستیال. په   ډاکټر؛ .دئیو تورک 

 ز کال د ډسمبر په میاشت کې د کابل د ملکي روغتون مسؤول وټاکل سو. ۱۹۱۹د 

 احمد جان

پـېـښوری، ملکي بریگیډییر. د امیر حبیب الله خان د دربار طبیب. په عام ډول سره ئـې د طبابت چارې پر مخ یو نـۀ وړې.  

ز کال کې د سردار حیات الله خان تر لاسه لاندې د قطغن حاکم وټاکل ۱۹۰۵ز کال کې لومړی کابل ته راغی. په  ۱۸۸۰په  

رتبې ته ئـې ارتقاء وکړه. په کابل کې د  بریگیدییرل ته احضار او د ملکي ز کال د جولای په میاشت کې کاب۱۹۰۶سو. د 

. د سردار امان الله خان د مشاور  د تنخواه په دفتر کې مقرر سو او بیا د شوری د غړي په توگه وگومارل سو  انوخاصه دار 

ز کال په پسرلي کې په جلال آباد کې د حاکم التحقیق په توگه مقرر سوی  ۱۹۱۷په توگه ئـې کار وکړ. راپورنه وایي چې د  

ز  ۱۹۱۹. د دئخو دا هم ویل سوي چې د همدې کال د جنورۍ په میاشت کې د فیض آباد د حاکم په توگه مقرر سوی  دئ

 د دسمبر په میاشت کې تعلیق ته ولوېـد.

 

 

 
5 - Khan Aspor 
6 - AHMAD FAKHIMA 

 احمد خان

ز کال کې د امیر دوست مـحـمد د مړینې پر مهال  ۱۸۶۳سردار؛ د امیر شیر علي ناسکه ورور. مور ئـې سدو زۍ وه. په 

په افغان تورکستان کې د افضل خان تر لاس لاندې په کار وگومارل سو خو د شیرعلي په لمسون دۀ او ورور ئـې مـحـمد  

او د خپلو سرتیرو له غټ شمـېـر سره کابل ته راغلل. دغه دواړه وروڼه له ډېرې مودې    زمان خان  خپلې دندې پرېـښودلې

ز کال د  ۱۸۶۵راهیسې د افضل خان پیروان گڼل کـېـدل خو داسې ښکاري چې ډېره لــېـوالتیا ئـې شیر علي ته درلودله. د  

لي په پام کې لرل په میاشت کې شیرع  ز کال د سپتمبر۱۸۶۸نوامبر په میاشت کې د امیر له امر څخه لاس واخیست. د  

ز کال د اکتوبر په ۱۸۶۸چې دا دواړه وروڼه د اعظم خان د محتملو ملاتړو په پار یا زنداني کړي او یا ئـې تبعید کړي. د  

میاشت کې شیر علي دواړه وروڼه زندان ته واچول او په راتلونکي میاشت کې ئـې  ددوی له دریم ورور عمر خان او د  

ن سره یو ځای له کابله د وزیرو مستقلې سیمې ته تبعید کړل. زمان خان په امباله کې مړ سو.  احمد خان له زوی فیروز خا

ز کال د سپتمبر په میاشت کې احمد خان د امیر عبدالرحمن په غوښتـنې کابل ته راستون سو چې امیر په لومړیو  ۱۸۸۰د 

روښود. کله چې امیر په کندهار کې وو سردار ډېـر لطف او عنایت وکې ورسره چندان ښـۀ چلند ونـۀ کړ خو وروسته ئـې  

احمد خان د امیر په غیاب کې له خان ملا خان یا قاضي القضات سره یو ځای د کابل والي وو. وروسته نوموړی په کابل  

او وروڼه ئـې عمرخان او حبیب الله خان او ورارۀ ئـې    دئ کې د کوچنیو قضایاو او دعاوي گانو د محکمې قاضي سو.  

ز کال د دسمبر په میاشت کې پـېـښـور ته ورسـېـدل. امیر په دوی باندې    ۱۸۸۶محـمد امان خان له کابله تعبید سول او د  

 شک کړی وو چې دوی د غلزیو په پاڅون کې لاس لري نو ځکه ئـې له خپلو ملکتیونو څخه هم محروم کړل. 

 آصفي  احمد شاه

. په  دئز کال په شاو خواوو کې په دهرادون کې زېـږېـدلی  ۱۸۸۹سردار، محـمدزی. د سردار محـمد آصف خان زوی. د  

ز کال کې هندوستان ته له امیر حبیب الله خان سره د سفر مل وو.  ۱۹۰۷. په  دئز کال کې کابل ته راستون سوی  ۱۹۰۱

د شاغاسي د سلطنتي گارد بولندوی یا قوماندان وو.    یدز کال کې د امیر حبیب الله خان د وژل کـېـدلو په شپې  ۱۹۱۹په  

دغه شاغاسي علي احمد خان یو ځل د کابل والي وو او د امیر امان الله د  )   دئعلي احمد خان له خور سره ئـې وادۀ کړی  

؛ دا ښځه د مور له خوا د اعلیحضرت دئ. همدا شان احمد شاه له یوې بلې مـېـرمنې سره هم وادۀ کړی  (دئخور مـېـړۀ  

ز کال کې د هندوستان له لارې اروپا ته لاړ او  ۱۹۲۹شیرعلي خان له اولادونو څخه ده. د اعلیحضرت امان الله یاور. په  

ز کال د اپریل په  ۱۹۳۰ز کال په لومړیو کې کابل ته راستون سو. د  ۱۹۳۰د سقاو د زوی پیام ئـې نادر خان ورساوۀ. د  

ز کال د مارچ په میاشت کې د پادشاه په وکالت د مکې زیارت ته لاړ او له ۱۹۳۲د دربار وزیر مقرر سو. د    میاشت کې

ز کال کې د نوامبر په ۱۹۳۱سعودي عربستان سره ئـې د دوستي د تړون خبرې وکړې. د احمد شاه مشره لور حمیرا په  

 میاشت کې اعلیحضرت ظاهر شاه ته وادۀ سوه.  

د احمد شاه څلور لورگانې په ترتیب سره اعلیحضرت ز کال د نوامبر په میاشت کې ئـې له هند څخه لیدنه وکړه. ۱۹۳۶د 

محـمد عزیز خان ته، عبدالغني خان ته او محـمد اکبر خان ته وادۀ سوي دي. نوموړی په   (د نادر شاه ورور)نادر شاه ته،  

 ز کال کې وفات سو. ۱۹۵۱د 

 احمد شاه ابدالي دراني 

، د پلار نوم ئـې دئز کال کې د هرات په ښار کې زېـږېـدلی  ۱۷۲۲په افغانستان کې د احمد شاه بابا په نوم یادېـږي. په  

ز کال کې ئـې د سدو زیو د قبیلې لپاره د افغانستان تاج تر لاسه کړ.  ۱۷۴۷کلن وو چې په    ۲۳.  دئمحـمد زمان خان  

وروسته له دې چې پاړسي واکمن نادر شاه کندهار ونیوۀ، احمد شاه او ورور ئـې ذوالفقار له نورو افغان مشرانو سره  

ندې راغی او د مازندران د والي په توگه ئـې مقرر کړ. مازندران ته تبعید کړل. نادر شاه د احمد شاه د وړتیاوو تر اغیز لا

ه مړینې وروسته احمد شاه د  او د پاړسي واکمن ل په دې پسې ورته د یوۀ افغان عسکري جزوتام مسؤولیت وروسپارل سو

ز کال ۱۷۴۷د    یدیوۀ لوی لښکر په مشرۍ کې کندهار ته ورسـېـد؛ دلته په کندهار کې د مشرانو یوې راټولې سوې ډلې  

د اکتوبر په میاشت کې د افغانستان د پادشاه په توگه وټاکـۀ/ انتخاب کړ. احمد شاه گڼ شمـېـر افغان قومونه سره متحد کړل، 

  لویدیځځله ئـې په هندوستان برید وکړ، کشمیر، سند او    ۸هرات او مشهد ئـې ونیول او بیا ئـې د هندوکش سیمې ونیولې او  

ز کال کې د مرهټه پیاوړی قومي کنفدراسیون ۱۷۶۱پنجاب ئـې د افغانستان د خاورې برخې وگرځول. دغـۀ افغان مشر په  

متواتر ډول مات سول خو افغان ځواک په دې ونـۀ توانید د پاني پت په جگړې کې دړې وړې کړ. د پنجاب سیکهان په  

ز کال د فبرورۍ په میاشت کې کندهار ته راستون  ۱۷۷۲چې د ختیځ اندس خوا تر دائـم پورې وساتلی سي. احمد شاه د  

ه  سو، احمد شاه خپل زوی تیمور شاه خپل ځای ناستی یا وارث وټاکـۀ او حکومت ئـې ورته وسپارۀ. دوه میاشتې وروست

ز کال د اپریل د میاشتې په څلورمې نــېــټې وفات سو. احمد شاه په کندهار کې وفات سو، کندهار د ۱۷۲۲ئـې احمد شاه د  

 افغانستان پلازمینه سوې وه.  

 اکبر خان

خت مخالف وو او د گوشتې له سمهمندو یو قومی مشر چې د افغان دوهمې جگړې پر مهال د برتانویانو سرد گردآب. د  

ز کال د  ۱۸۸۲مغل خان سره ئـې یو ځای د برتانویانو پر ضد عمل کاوۀ. ویل کـېـږي چې امیر عبدالرحمن نوموړی د  

آگست په میاشت کې د اعظم خان او د گوشتې د مغل خان د اکا سید امیر بادشاه خان پر ځای چې اکبر خان ورسره خپلوي 

ز کال کې اکبر خان ولـېـږۀ چې مغل خان معزول کړي، دا کار ځکه  ۱۸۸۴. امیر په  دئال ټاکلی  درلودله،  د گوشتې ولسو

په خپله   یدله سیمې څخه د مغل خان په تبعید کولو کې ناکامه سو او پر ځای ئـې    و ددۀ د انحطاط سبب سو چې د مهمند

 په توگه مقرر سو. ز کال د جنورۍ په میاشت کې یو ځل بیا د گرد آب د خان ۱۸۸معزول سو. د 

 اکبر خان

. امیر عبدالرحمن خان د مشرتابـۀ له مقام څخه محروم گرځولی دئ. د سردار اکبر خان ماما  دئ. د لالپورې خان  دئمهمند  

کله چې امیر  وو او مجبور سو چې په کابل کې استوگنه غوره کړي او دلته ورته مستمري مقرر سوه چې دۀ ناکافي بلله.  

امان الله خان د سلطنت پر تخت جلوس وکړ راپور ورکړل سو چې مستمري ئـې په کال کې لس زرو روپیو ته لوړه سوې  

او اجازه ورکړل سوې چې په لالپورې کې ژوند وکړي. دا هم ویل سوي چې نوموړی د برو مهمندو پر لښکرو باندې 

د برتانویانو  ی په میاشت کې ئـې د کابل تر فرامینو لاندې په ډکه کې  ز کال د جولا۱۹۱۹بشپړ واک او کنترول لري چې د  

ز کال د جنورۍ په میاشت کې جنرال نادر خان ورته یو سند ورکړ چې امیر امان الله خان  ۱۹۲۰پر ضد فعالیت درلود. د 

لاسلیک کړی وو، دغـۀ سند دۀ ته د لالپورې خاني بـېـرته اعاده کړې وه او په ډکه کې د وارداتي اموالو له عایداتي مالیې  

سره یو ځای نورې ځمکې او جایدادونه ورته اعاده کړي ول.  ویل سوي چې دۀ ته فرمان ورکړل سوی چې په لالپورې  

 کې د مهمند خاصه دارانو یوه ډله وساتي. 

 محـمد اکبر 

ز کال کې د دوبي په ۱۸۸۲د بارکزي شاغاسي شیریندل خان زوی چې د امیر شیرعلي خان یو ډیر ټینگ پیرو وو. د  

شاوخوا وو کې امیر عبدالرحمن تبعید کړ. اکبر خان او ورور ئـې محـمد عمر له سردار ولي محـمد خان سره په هندوستان 

 . دئکې ژوند کړی 

 محـمد اکبر  

دل خان سره یو ځای د امیر دوست محـمد او امیر   ؛ عطاء الله خان له خپل ورور شیرینئد شاغاسي عطاء الله خان زوی د 

شیر علي خان وفاداره پیروان ول. کله چې یعقوب خان د هرات والي وو د یعقوب خان تر مشرۍ لاندې ددغو دواړو 

وروڼو د ځلاندو خدماتو په بدل کې  امیر شیرعلي خان د یعقوب مشره خور له اکبر خان سره کوژده کړه. په کندهار کې  

 وب له ماتې وروسته اکبر خان ورسره فارس ته مل ملگری لاړ. د یعق

 محـمد اکبر 

 ز کال کې د میمنې والي یا حاکم ِ کلان. ۱۹۲۰په 

 محـمد اکبر 

ز کال  ۱۹۰۹ولسوال. د    ز کال کې ارگون۱۹۰۸په    سردار؛ محـمد زی. د هرات د والي  سردار محـمد سرور خان ورور.

ز کال کې کابل ته په دې احضار سو چې په برتانوي قلمرو باندې ۱۹۱۱د اکتوبر په میاشت کې د خوست ولسوال او په  

، ارگون گردیزز کال د دسمبر په میاشت کې متون ته د  ۱۹۱۱په تاړاکونو کې د لاس لرلو الزاماتو ته ځواب ووایي، خو د  

ز کال په پسرلي کې د نوموړي د مالیاتو سیاست د منگلو په منځ کې د بلوا د  ۱۹۱۲او خوست د والي په توگه راغی. د  

ز  ۱۹۱۲پارېـدلو لامل سو چې په پای کې له کاره معزول او د سرتیرو په بدرگې تر نظارت لاندې کابل ته راوستل سو. د  

ز کال کې د جلال آباد د والي  ۱۹۱۶سو. په کې د قاضي القضات په توگه وټاکل  کال ددسمبر په میاشت کې په دارالعدالت

نـېـټې له پیاوړي مل ځواک سره راورسـېـد. ظاهراً نوموړي له شریرو او   ۲۵په توگه مقرر سو او دلته د مې د میاشتې په  

ز کال د فبرورۍ په میاشت کې ئـې استعفی وکړه، ځای ئـې محـمد  ۱۹۱۹بدکارانو سره له شدت عمل څخه کار اخیست. د  

نــېــټې له جلال آباده کابل ته راغی. راپورونه وایي چې په    ۸ز کال د مارچ د میاشتې په  ۱۹۱۹خان ونیوۀ. د    حسین

 .  دئز کال کې یو ځل بیا د جلال آباد والي ټاکل سوی ۱۹۲۰

 محـمد اکبر 

ز کال د جولای په میاشت کې په دې کړس اعدام سو چې د امیر امان الله د  ۱۹۱۹د دارالسلطنـة بولندوی. د  په کابل کې  

 وژلو هڅه ئـې کړې وه.

 محـمد اختر جان 

اراتو د افسر یا امین الاطلاعات په  خبز کال د است۱۹۱۷. په  دئ. د بدخشان د پخواني محـمد سفر خان زوی  دئچترالی  

ز کال د جولای په میاشت کې د امیر امان الله خان د وژلو په هڅه کې ونیول سو او ویل سوي  ۱۹۱۹. د  توگه مقرر سو

 چې د توپک په ډز ووژل سو.  

 محـمد اکرم 

ز کال کې ئـې دنده له  ۱۹۰۸په    وو او    مالیاتو پخوانی افسر یا تحصیلدار  د  بارکزی، د لویناب خوشدل خان ورور. د  کابل

 ز کال د سپتمبر په میاشت کې ددۀ ځای عبدالغفار جان ونیوۀ.  ۱۹۱۷دفتر څخه تعلیق سوه. ورپسې د غوربند حاکم سو، د 

 محـمد اکرم 

بو وز کال کې د ا۱۹۲۰. د کوهدامن حاکم. د کوهدامن پخوانی د مالیاتو افسر یا تحصیلدار. په  دئد کوهدامن صافي غلزی  

 لگولو د کانالونو د طرحو د خدماتو په بدل کې حاکم سو.  

 

 

 نور بیا 

 محـمد علم

 .... ز کال کې۱۹۱۷. په «ژ  –ډگرمن »یا  بریگیدییروردک، 

